
Seduta tal-5 ta' Marzu, 2009

Citazzjoni Numru. 733/2001/1

SAVEMART COMPANY LIMITED

VS

M.A. SUPERMARKETS LIMITED

[I-Qorti:

Rat I-Att ta¢-Citazzjoni mressaq fis-27 ta’ April, 2001, li bih
u ghar-ragunijiet hemm imfissra, I-kumpannija attri¢i (aktar
il quddiem imsejha “SCL”") talbet li din il-Qorti (a) ssib li I-
kumpannija mharrka (aktar ’il quddiem imsejha “MAS”)
naqgset li twettaq I-obbligi li ntrabtet bihom fil-kuntratt
pubbliku tas-7 ta’ Awwissu, 1998, li bih kriet minghand
SCL is-supermarket bl-isem ta’ “Savemart Building”, fi Triq

in-Naxxar, San Gwann, u mahzen bl-isem ta’ “Kaius”,
flimkien mal-avvjament tal-istess negozju, u ghalhekk
wahedha responsabbli ghad-danni mgarrbin minn SCL
minhabba dak in-nuggas; (b) tillikwida d-danni mgarrbin
minn SCL, jekk mehtied billi tqabbad perit biex jasal ghal
dik il-likwidazzjoni; u (¢) tikkundanna lil MAS thallas lil
SCL id-danni hekk likwidati. Talbet ukoll l-ispejjez u I-
imghaxijiet legali;

Rat in-Nota tal-E¢¢ezzjonijiet imressqa mill-kumpannija
mharrka fit-2 ta’ Lulju, 2001, li biha lagghet ghall-azzjoni
attrici billi qalet li I-kawza saret hazin bi ksur tal-artikolu
156(3) u l-artikolu 156(7) tal-Kap 12 tal-Ligijiet ta’ Malta,
ghaliex id-Dikjarazzjoni mac-Citazzjoni ma tidhirx li nhalfet
kif trid il-ligi, ghaliex fl-istess Dikjarazzjoni ma jinghadx
liema mill-fatti huma maghrufin personalment mir-
rapprezentant tal-kumpannija li halifha, u ghaliex I-istess
Dikjarazzjoni ma ggibx il-firma ta’ avukat jew ta’ prokuratur
legali.  Fil-mertu, laqghet billi galet Ili t-talbiet attrici
m’ghandhomx jintlaqgghu ghaliex MAS dejjem wettqet |-
obbligi li dahlet ghalihom, Zammet il-post fkundizzjoni
tajpa u ma ikkawzat |-ebda hsara fih. Ghalhekk,
m’ghandha bl-ebda mod titqgies responsabbli ghal xi hlas
ta’ danni lil SCL;

Rat il-verbal tas-smigh tal-4 ta’ Lulju, 2001%, i bih il-
kumpannija mharrka MAS irtirat |-ewwel u t-tielet
eccezzjonijiet taghha;

Rat id-degriet taghha tal-4 ta’ Lulju, 20012, li bih hatret lil
Gaston Degiovanni bhala espert tekniku biex ifittex u
jirrelata dwar il-hsarat fl-attrezzi tal-fond mertu tal-kaz;

Rat li ghalkemm il-perit tekniku kien ressaq ir-rapport
tieghu fis-16 ta’ Ottubru, 2002, huwa Zzamm I-istess
rapport fil-pussess tieghu u ressqu formalment fl-24 ta’
Jannar, 2007, wara li |-Qorti kienet harget sahansitra
mandati ta’ skorta fil-konfront tieghu biex jidher
quddiemha u jressaq ir-rapport;

! Pagg. 25 — 6 tal-process
% Pag. 26 tal-process

Rat ir-rapport tal-perit tekniku®, minnu mahluf kif imiss
wagqt is-smigh tal-15 ta’ April, 2008;

Rat in-Nota mressga minn SCL fl-14 ta’ Awwissu, 2008*, |i
biha iddikjarat li ma kellha l[-ebda kumment xtaghmel
ghall-konkluzjonijiet milhuga mill-espert tekniku fir-rapport
tieghu;

Rat |-atti kollha tal-kawza;

Rat id-degriet taghha tat-2 ta’ Ottubru, 2008, li bih halliet
il-kawza ghas-sentenza fin-nuqqas ta’ xkiel;

Ikkunsidrat:

i din hija kawza ghal hlas ta’ danni minhabba
inadempiment ta’ obbligi li kerrej dahal ghalihom f'kuntratt
ta’ kirja ta’ post kummercjali flimkien mal-avvjament. SCL
kriet mahzen f San Gwann lil MAS, u SCL tghid li MAS
naqgset li thares il-kundizzjonijiet tal-kirja u ikkawzat hsarat
kbar fil-mahzen u t-taghmir li kien jinsab fil-post meta
nghatat il-kirja. SCL trid li MAS titqies responsabbli ghall-
hsara li garrbet bi htija ta” MAS u li d-danni hekk imnissla
taghmel tajjeb ghalihom MAS;

i MAS laqghet billi, fl-ewwel lok, ganglet xi e¢cezzjonijiet
ta’ xejra pro¢edurali preliminari dwar is-siwi tal-att tac-
Citazzjoni. MAS irtirat dawn |-e¢¢ezzjonijiet wara l-ewwel
smigh. Laqghet ukoll fil-mertu billi galet li hija gatt ma
kisret I-obbligi li hija ntrabtet bihom ma’ SCL taht il-kuntratt
u hadet hsieb kif imiss kemm tal-post mikri lilha u kif ukoll
tat-taghmir li kien jaghmel mill-post meta hadet |-
avvjament tan-negozju i kien jitmexxa mill-post.
Ghalhekk, tghid li m’ghandhiex tkun kundannata taghmel
tajjeb ghal xi danni li SCL setghet garrbet;

% Pagg. 68 sa 198 tal-process
* Pag. 201 tal-process

llli 1-Qorti trid ticcara mill-ewwel li, ftit gimghat wara i
nfethet il-kawza®, il-kumpannija MAS kienet bdiet
ghaddejja minn process ta’ stral¢ volontarju u I-post i
kienet hadet bil-kuntratt mertu tal-kaz kienet telgitu u kien
ilha xi zmien li waqgfet toperah;

[lli mill-fatti ewlenin li johorgu mill-atti tal-kawza jirrizulta li
bis-sahha ta’ kuntratt pubbliku tas-7 ta’ Awwissu, 1998° fl-
atti tan-Nutar Victor John Bisazza, SCL kriet lil MAS I-
istabiliment li kien jintuza bhala supermarket bl-isem ta’
“Savemart”, fi Triq in-Naxxar, San Gwann, flimkien ma’
mahzen bl-isem “Kaius” li jinsab in-naha |-ohra tat-triq fi
Trig Agostino Matrenza. F’in il-kirja, kien maghdud |-
avvjament tal-imsemmi negozju gestit mis-supermarket,
imma ma kienx maghdud I-istokk. Il-kirja kienet miftehma
ghal zmien ta' tmintax-il (18) sena b’sehh mit-3 ta’
Awwissu ta’ dik is-sena, li minnhom tliet (3) snin kienu ta’
bilfors u |-bgija di rispetto, u bl-ghazla lil MAS i, jekk trid,
terga’ ggedded il-kirja ghal zmien iehor ta’ tmintax-il (18)
sena jekk taghti avviz minn qabel. Tul I-ewwel sena, il-
kera kienet bil-mitt lira (Lm 100) kuljum, jithallsu kull xahar
b’lura. Mit-tieni sena 'l quddiem, il-kera aggustata skond
il-bdil fil-Paga Minima Nazzjonali, kellha tithallas kull tliet
(3) xhur bil quddiem;

lIli minhabba Ii I-ftehim kien gieghed jinkludi l-avvjament,
sar inventarju tat-taghmir li MAS kienet gieghda tircievi u li
kienet sejra thaddem fl-imsemmi stabiliment. Kien hemm
gbil li t-taghmir kien f’kundizzjoni tajba u jahdem kif imiss.
Filwaqt li MAS intrabtet li taghmel tajjeb ghat-tiswijiet u t-
tibdil fdak kollu li jinqala’ lit-taghmir u li taghmel it-tiswijiet
ordinarji li jkunu mehtieda fil-post, SCL kienet intrabtet |i
terfa’ hi I-piz tal-infieq straordinarju fil-bini. F’kaz ta’ ksur
ta’ xi wahda mill-kundizzjonijiet miftehma, SCL Zzammet id-
dritt li ttemm il-kirja fi zmien erbgha u ghoxrin (24) siegha
b’avviz lil MAS, biex issir spezzjoni tat-taghmir u I-post u
biex jinghata zmien lil MAS biex, jekk taghzel, tirrimedja
tali nuggas fi zmien ta’ mhux aktar minn hmistax-il (15)
jum;

® Ir-rizoluzzjoni ghaddiet fis-7 ta’ Gunju, 2001, u Simon Vella nhatar bhala stral¢jarju
® Dok “A”, fpagg. 4 sa 12 tal-process

i fl-ewwel xhur tal-2001, MAS bdiet ghaddejja minn
gaghda finanzjarja mwieghra u ddahhlet il-Qorti minn
ghadd ta’ suppliers taghha minhabba li ma kinitx gieghda
thallashom tal-merkanzija li bieghulha. Sa ftit jiem wara,
l-istabiliment ma thaddimx izjed. David Inglott, direttur ta’
SCL, sehnlu jidhol fil-post u sab fih hsara kbira u kif ukoll
sab nieges xi taghmir minn dak li kien inghata fil-kuntratt.
Ma nghatax taghrif dak it-taghmir nieges fejn kien jinsab.
F’'April tal-2001, infethet din il-kawza,;

[lli I-konsiderazzjonijiet ewlenin ta’ dritt marbuta ma’ dan il-
kaz jirrigwardaw il-kwestjoni tan-nuqgas tat-twettiq ta’
obbligi maghmula f'’kuntratt u I-effetti ta’ dak in-nuqqas;

lIli meta qorti tintalab tistharreg allegazzjoni ta’ nuqqas ta’
twettiq ta’ rabtiet assunti fkuntratt, specjalment fejn il-
kuntratt ikun wiehed sinallagmatiku fejn kull parti tassumi
obbligi u rabtiet fil-konfront tal-parti I-ohra, il-gudikant ikun
irid jaghmel valutazzjoni li tqabbel I|-imgiba tal-parti I-
wahda ma’ dik tal-parti I-ohra. Dan jaghmlu billi jgis kemm
l-element kronologiku, kemm dak tal-proporzjonalita’ u kif
ukoll il-korrispettivita’ tal-prestazzjonjiet mhux imwettqin,
halli jkun fgaghda jghid jekk dak in-nuggas jaghtix ragun
lil xi parti jew kienx il-htija tal-parti I-ohra. Minbarra dan, il-
gudikant irid igis kemm |-obbligazzjoni ewlenija li tahtha
ntrabtu |-partijiet, u kif ukoll dawk sekondarji li |-partijiet
ikunu tawhom siwi essenzjali ghall-ftehim  milhuqg
bejniethom”;

i huwa prin€ipju accettat li n-nuqqas ta’ twettiq ta’
obbligazzjoni kuntrattwali igib fis-sehh |-effetti “sekondar;ji”
tal-istess obbligazzjoni — jigifieri I-effett li min jongos i
jwettaq dak li ntrabat ghalih irid jaghmel tajjeb ghad-danni
li tkun garrbet il-parti li maghha kien intrabat®. Dan
minbarra |-effett “primarju” li jista’ jwassal ghat-thassir tal-
obbligazzjoni jew kuntratt li jkun;

lIi meta parti tkun intrabtet li twettaq xi haga u ma
taghmilhiex jew ma ttemmhiex, il-parti |-ohra (jigifieri, I-
kreditur tal-obbligazzjoni) tista’ tinghata s-setgha i

" App. Inf. 10.10.2005 fil-kawza fl-ismijiet AX Construction Ltd. vs Tony Mallia Bonello
8 Art. 1125 tal-Kap 16

twettagha hi bi spejjez ta’ min ikun nagasha (jigifieri, d-
debitur tal-obbligazzjoni)®.  Kreditur ta’ obligazzjoni |i
haddiehor ikun intrabat mieghu li jwettaq, u dan jonqos li
jwettagha, ghandu I-ghazla li jew jinsisti mad-debitur tal-
obbligazzjoni li jwettaq dak li ntrabat li jaghmel™ jew, fkaz
li -adempiment ma jkunx ghadu jista’ jsir aktar, li jitlob il-
hlas tad-danni mgarrba minhabba dak in-nuggas™. Din ir-
regola tghodd ukoll fkuntratt bhal dak maghmul bejn il-
partijiet fdin il-kawza, u dan mhux dagstant ghaliex kien
jidher li MAS langas biss zammet il-post ghaz-zmien
miftiehem di fermo, imma ghaliex jidher li sabet lilha
nnifisha f'qaghda finanzjarja mwieghra li fiha ma setghet
gatt tkun tista’ tintalab twettaq dak li nrabtet bih;

llli I-qaghda finanzjarja, madankollu, ma kinitx raguni tajba
biex MAS tehles mir-responsabbilta’ li lagghet fugha meta
dahlet fil-ftehim ma’ SCL. X'aktarx li din il-qaghda kienet
ir-rizultat ta’ tmexxija hazina li ntweriet ukoll fin-nuqgas
shih ta’ ghaqal fil-kura tat-taghmir u l-armar li bih kien
attrezzat il-post meta bdiet il-kija. Dan kien post
imrawwem diga’;

lIi meta wiehed jintrabat li jwettaq obbligazzjoni huwa
mistenni li jaghmel dan bl-ghagal ta’ missier tajjeb tal-
familja*>. Dan ghaliex, ukoll fejn id-debitur ma jkunx mexa
b’mala fidi, huwa jrid jaghmel tajjeb ghal kull dannu li
jgarrab il-kreditur tal-obbligazzjoni kemm dwar in-nuqqas
ta’ twettiq tar-rabta u kif ukoll dwar id-dewmien fl-
ezekuzzjoni'®. Biex jehles minn dawn l-effetti, id-debitur
irid juri Ii n-nuqqas ta’ twettiq tal-obbligazzjoni jew id-
dewmien fit-twettiq taghha fiz-Zzmien miftiehem kienu I-
kawza ta’ haga barranija li huwa ma kienx jahti ghaliha,
bhal fil-kaz ta’ acéident jew forza magguri**;

llli d-danni mahsuba mil-ligi ghan-nuqgas ta’ twettiq ta’
obbligazzjoni jew ghat-twettiq tardiv taghha huma t-telf

° Art. 1127 tal-Kap 16

0 p A 13.12.1952 fil-kawza fl-ismijiet Galea vs Calleja (Kolez. Vol: XXXVL.ii.578)

! Kumm. 13.2.1952 fil-kawza fl-ismijiet Petroni vs Petroni noe (Kollez. Vol:
XXXVLiii.629)

2 Art. 1132(1) tal-Kap 16

'3 Art. 1133 tal-Kap 16

* Art.1134 tal-Kap 16

imgarrab mill-kreditur u/jew il-gligh imtellef®, sakemm
jintwera li tali telf jew tali gligh imtellef ikunu |-effett
immedjat u dirett tan-nuqgas tat-twettiq tal-obbligazzjoni®®.
Fejn in-nuqqas ta’ twettiq ma jkunx gej minn ghamil doluz
tad-debitur, id-danni mdarrbin mill-kreditur li huwa obbligat
jaghmel tajjeb ghalihom huma dawk i basar jew wiehed
sata’ jobsor li jiggarrbu fiz-zmien tat-twettiq tal-
obbligazzjoni'’;

llli jista’ jinghad li I-provi kollha dwar dan il-kaz jinsabu fir-
rapport imfassal mill-espert tekniku, u dan mill-
kostatazzjonijiet li huwa ghamel fil-post f'Lulju tal-2001, fil-
prezenza ta’ rapprezentanti taz-zewq partijiet. Filwaqt Ii |-
attrici qalet li ma kellha lebda kumment x'taghmel ghas-
sejbiet tal-perit, l-istral¢jarju tal-kumpannija mharrka
naqgas ghal kollox li jressaq xi sottomissjonijiet. Jirrizulta
wkoll li I-imsemmija kostatazzjonijiet teknici jirrigwardaw
biss it-taghmir li kien jaghmel mill-post;

llli meta I-Qorti tqis il-fatti rizultanti u tqabbilhom mal-
principji ta’ dritt hawn fuq imfissra, issib li MAS nagset
mill-obbligi taghha lejn SCL kemm dwar dak li jirrigwarda
z-zamma fkundizzjoni tajba tal-post mikri*® u kif ukoll billi
naqgset li tiehu hsieb kif jixraq it-taghmir li hija nghatat fil-
bidu tal-kuntratt. Ta' min jinnota Ii t-taghmir li ma nstabx
fil-post kien taghmir ta’ ¢certu siwi u daqs — generatur kbir
tad-dawl, computers, tankijiet kbar tal-karburanti, chest
freezers, madwar tmien mitt (800) pied ta’ xkaffar u
hwejjeg ohra®™ — u kien mehtieg ghat-tmexxija tan-negozju
fil-post. Il-fatt wahdu li MAS ma gharfitx tghid fejn kien
jinsab parti mit-taghmir li ma nstabx fil-post huwa hjiel
bizZzejjed ta’ nuqqas tal-grad ta’ kura bonus paterfamilias
mistenni minnha taht il-kuntratt u minnha wkoll
espressament accettat. Minbarra dan, bosta ohra mill-
attrezzi nstabu fi stat hazin u ma jahdmux. Dan ukoll
huwa ksur ta’ rabta espressa li dahlet ghaliha MAS;

5 Art. 1135 tal-Kap 16

18 Art. 1137 tal-Kap 16

7 Art. 1136 tal-Kap 16

'8 Ara pagg. 90 — 2 tal-process

9 Ara pagg. 74 sa 90 tal-process

[lli |-perit tekniku qgies il-valur tat-taghmir nieges jew li
nstab difettuz jew imkisser fis-somma ta’ erbgha u sittin elf
u tnejn u disghin lira maltija (Lm 64,092)*°. Il-mod kif
huwa wasal ghal-likwidazzjoni ta’ I-imsemmi ammont
huwa mfisser b’reqga kbira?* u dokumentat sewwa??. Billi
r-relazzjoni ma ssemmi l-ebda valutazzjoni tal-hsara fil-
bini (ghalkemm, kif inghad, issemmi grafikament bosta
nuggasijiet li nsabu fil-post) m’hemmx dubju li d-danni
mg@arrba minn SCL huma akbar minn hekk;

llli, madankollu, fin-nuggas ta’ prova dwar I-ispejjez
mehtiega biex il-bini jerga’ jitgieghed fil-kundizzjoni li kien
gabel, il-Qorti m’hijiex fgaghda li tasal ghal-likwidazzjoni
ta’ dawk id-danni. ll-likwidazzjoni sejra tkun limitata ghall-
hsara u danni mgarrbin fit-taghmir li tkisser jew li ttiened
mill-post;

Ghal dawn ir-ragunijiet, il-Qorti gieghda taqta’ u tiddeciedi
I-kawza billi:

Filwaqt li tichad I-e¢¢ezzjonijiet fil-mertu tal-kumpannija
mharrka bhala mhux misthoqqa fil-fatt u langas fid-dritt;

Tilga’ l-ewwel talba attri¢i u tiddikjara li [-kumpannija
mharrka nagset milli twettaq |-obbligi taghha tant il-
kuntratt ta’ kirja bl-avvjament tal-istabiliment “Savemart” fi
Trig in-Naxxar, San Gwann, u dan skond it-termini tal-
kuntratt pubbliku tas-7 ta’ Awwissu, 1998, fl-atti tan-Nutar
Victor John Bisazza, u ghalhekk hija responsabbli lejn il-
kumpannija attrici ghad-danni mgarrba minn din tal-ahhar
minhabba dak in-nugqgas;

Tilga’ t-tieni talba attric¢i billi tillikwida d-dannu pruvat
imgarrab mill-kumpannija attrici minhabba n-nuggasijiet
tal-kumpannija mharrka fis-somma ta’ mija u disgha u
erbghin elf mitejn u hamsa u disghin euro (€149,295);

Tilqa’ t-tielet talba attrici u tikkundanna lill-kumpannija
mharrka thallas lill-kumpannija attrici s-somma ta’

%0 € 149,295 fi flus tal-lum
*! Ara pagg, 93 sa 122 tal-process
2 Ara pagg. 123 sa 198 tal-process

€149,295 bhala danni likwidati, flimkien mal-imghax legali
fuq dik is-somma b’sehh mil-lum sal-jum tal-hlas effettiv u
flimkien mal-ispejjez tal-kawza.

Moqgrija

< Sentenza Finali >

